
Uunga siunnersuut: Sermip erngullu avammut nioqqutissatut ator-
neqarnissaat pillugu Inatsisartut inatsisaata allanngortinnissaanut 

siunnersuut nr. 7 31. maj 2001-imeersoq (sermip erngullu avammut 
nioqqutiginis-saannut inatsit). 

(Inuussutissarsiornermut Aatsitassanullu Naalakkersuisoq) 
 

Sermip erngullu avammut nioqqutigineqarnerini inatsisit maligassat taa-
guutsillu ullutsinnut nalimmassarniarneqarneri Inuit Ataqatigiinniit taperser-

parput. 
 

Sermip erngullu nunatta pisuussutaatut allatuulli avammut tunisassiarinerini 
maligassat ersarissut saneqqutaaruminaatsullu piusariaqarput, taamaattu-

mik  maannamut misilittakkat aallaavigalugit, pisinnaatitsissummik tunine-
qarsimasunut  malitassanik nalimmassaasariaqalersimaneq pisariaqalersi-

mammat pissusissamisoorpoq. 

 
§ 18-mi maleruagassat oqaasertaasa ilaasa allanngortinniarneqarnerat ilu-

atsillugu kissaatigissavarput aappassaaneerneqannginnerani oqaatsit ator-
neqartut misissorneqalaaqqullugit, matumani oqaaseq “piginnaatitsineq” 

atorneqartoq “pisinnaatitaanermik” taarserneqassannginnersoq nalilerne-
qartariaqarsorigatsigu, oqaatsit assigiinngajakkaluarlutik isumaat assigiin-

ngeqimmata.  
 

Manna tikillugu sermimik imermillu avammut tunisassiornerit tunisassiortar-
simanerillu annertoorujussuartut oqaatigineqarsinnaanngikkaluartut siunis-

sami nunatta aningaasarsiorneranut ikorfartuutaallualerumaarnissaat neri-
uuteqarfigaarput. 

 
Nunarsuatsinni imissaaleqinerup annertusiartuaarnerani nunatta imermik 

tunisassiorsinnaanerata takoqqusaarutiginerunissaa kissaatiginarpoq, taan-

nami mingutsitsinertaqanngingajattumik tunisassiarineqarsinnaasoq ornigi-
narnerugaluaqimmat allarpassuarnut sanilliullugu.  

 
Neriuuteqarluta sermeq imerlu siunissami nunatsinnit tunisassiaallutik ilua-

qutaallualerumaartut, kissaatigissavarput sammisap aappassaaneerneqan-
nginnerani kalaallisut allassimanerani oqaatsit atorneqartut naliliivigineqa-

laaqqaassasut. 


